
Shri Kalabhairavapancharatnastutih

ಶ್ರೀಕಾಲಭೈರವಪಂಚರತ್ನಸ್ತುತಿಃ

ಖಡ್ಗಂ ಕಪಾಲಂ ಡಮರುಂ ತ್ರಿಶೂಲಂ ಹಸ್ತಾಂಬುಜೇ ಸಂದಧತಂ ತ್ರಿಣೇತ್ರಂ .

ದಿಗಂಬರಂ ಭಸ್ಮವಿಭೂಷಿತಾಂಗಂ ನಮಾಮ್ಯಹಂ ಭೈರವಮಿಂದುಚೂಡಂ .. 1..

ಕವಿತ್ವದಂ ಸತ್ವರಮೇವಮೋದಾನ್ನತಾಲಯೇ ಶಂಭುಮನೋಽಭಿರಾಮಂ .

ನಮಾಮಿಯಾನೀಕೃತಸಾರಮೇಯಂ ಭವಾಬ್ಧಿಪಾರಂ ಗಮಯಂತಮಾಶು .. 2..

ಜರಾದಿದುಃಖೌಘವಿಭೇದದಕ್ಷಂ ವಿರಾಗಿಸಂಸೇವ್ಯಪದಾರವಿಂದಂ .

ನರಾಧಿಪತ್ವಪ್ರದಮಾಶು ನಂತ್ರೇ ಸುರಾಧಿಪಂ ಭೈರವಮಾನತೋಽಸ್ಮಿ .. 3..
ಶಮಾದಿಸಂಪತ್ಪ್ರದಮಾನತೇಭ್ಯೋ ರಮಾಧವಾದ್ಯರ್ಚಿತಪಾದಪದ್ಮಂ .

ಸಮಾಧಿನಿಷ್ಠೈಸ್ತರಸಾಧಿಗಮ್ಯಂ ನಮಾಮ್ಯಹಂ ಭೈರವಮಾದಿನಾಥಂ .. 4..

ಗಿರಾಮಗಮ್ಯಂ ಮನಸೋಽಪಿ ದೂರಂ ಚರಾಚರಸ್ಯ ಪ್ರಭವಾದಿಹೇತುಂ .

ಕರಾಕ್ಷಿಪಚ್ಛೂನ್ಯಮಥಾಪಿ ರಮ್ಯಂ ಪರಾವರಂ ಭೈರವಮಾನತೋಽಸ್ಮಿ .. 5..
ಇತಿ ಶೃಂಗೇರಿ ಶ್ರೀಜಗದ್ಗುರು ಶ್ರೀಸಚ್ಚಿದಾನಂದಶಿವಾಭಿನವನೃಸಿಂಹ-

ಭಾರತೀಸ್ವಾಮಿಭಿಃ ವಿರಚಿತಾ ಶ್ರೀಕಾಲಭೈರವಪಂಚರತ್ನಸ್ತುತಿಃ ಸಂಪೂರ್ಣಾ .

